
Doiq gou daeuj gangj, diegcoj gizgyae haenx
dwg dingqcoengz daxbuz daeuj dinghlaeb.

Daxbuz ndaej 81 bi bihaenx, lwgbaed de bienq
mong, doeklaeng bienq lamz.

Gou cam daxbuz, baihnaj lwgda mwngz dwg
mbouj dwg laepsaensaen, yawj mbouj raen saek
yiengh.

“Mbouj dwg,” daxbuz naeuz, “gou yawj daengz
fajmbwn sawj vunz bakaek aeng haenx, mbwn
bumzmbam, mbouj rox dwg yaek rongh lijdwg yaek
laep lo; deq fwn mbouj fwn, deq cingx mbouj cingx.

Dingqgangj, daxbuz youq gig caeux gaxgonq
lwgda couh mbouj ndei lo, cijdwg ndaw uk lij hawj
de ndaejgeiq, bouxhenz yawj mbouj ok conghloek.
Daxbuz rox moix yiengh doxgaiq ndaw ranz cuengq
youq dieg lawz, rox moix aen cietheiq caeuq haet
haemh. Lienz gij ciet gyoengqvunz gaenq mbouj
gvaq haenx de cungj lij geiq ndaej, lumj naeuz:

‘Cibcaet Yahvuengz baih, cibbet Yahvuengz dai,
song bawx bakmboq daej, song lwg henz dat swenj’.
Caj daengz caet nyied cibbet ngoenzhaenx, mwngz
caiq sijsaeq yawj, dwg mbouj dwg goengq roeglaej
haenx gwnz hoz cungj bienq gvaengx hau ndeu, gij
haenx dwg gyoengq duzde
daenjhauq.” Yahvuengz dwg mehvuengz ndaw goj—
gaeq Bouxcuengh, liggaeuq caet nyied cibseiq dwg
ciet Yahvuengz.

Daxbuz dingz ciuhvunz cungj dwg wngdoiq
dungxiet ., caeg luenh | bouxsai . gyoengq lwg gyoengq
lan:----+ Seizneix, mboujguenj de haengj mbouj
haengj, damengz sawj de ciengxlwenx ndaej yiet—
naiq. De baenz ciuhvunz gaenx guh hong gvenq lo,
de lij lix cib bi laeng neix lij gaenx guh hong mbouj
dingz gvaq.

Daxbuz hainduj gangjgoj.

Gij vunz caeuq gij saeh haenx cungj mbouj
deng seizgan haenhhaed, lumj baenz mbaw baenz
mbaw muengx cingmaed, san youq gizndeu, diuzsei
diuzmae, cungj dinghdingh caj yaek fatseng saeh
gijmaz, aiq dwg boux vunz ndeu. yiengh doxgaiq
ndeu. cungj roxnyinh ndeu, dwg cungj
dohraeuj caeuq dohmbaeq daegdingh ndeu. Gou
mbouj dingh ndaej, gou yienghneix cingjleix doiq
lwnh saeh de dwg ndei roxnaeuz lwg rwix.

Cungguek moq laebbaenz gaxgonq, daxgoeng
gou lumj bing mbouj bing, lumj caeg mbouj caeg,
vunz mbouj rox de dwg vunzndei roxnaeuz vunzrwix.
Seizhaenx, de okmingz dangqmaz, hoeng bouxlawz
hix gangj mbouj cingcuj vih gijmaz. Youq fueng dou
gyae gyaw], danghnaeuz miz vunz siengj bang boux
najseng banh saeh gijmaz, couh naeuz gou dwg
caencik ., baengzyoux Banh Bingjdenz, yienghneix
baezbaez banh saeh cungj
Hoeng, aen mingzcoh goksat neix mbouj haeujhoh
ndaej vunz ranz gvaq, daxbuz cibhaj bi haq hawj
daxgoeng guhyah, couh nyaengq dwk bang daxgoeng
souleix gak cungj saeh naeuh saeh nyap haenx.

Mwhhaenx, ndaw ranz lij miz di
daxgoeng sam ngoenz haj ngoenz daiq gyoengq
baengzyoux nohma haenx daeuj ranz gwn laeuj,
gyukhuhu lumj yaek guh gienh saeh hungloet ndeu

hawj Yahvuengz

lienz

swnhleih guhbaenz.

nei. Gyoengqde gangj gijmaz, daxbuz dingqg mbouj
rox, de dan you, ciuq yienghneix gwn roengzbae,
mbouj aeu geijlai nanz, gij bonj gyagoeng gyabuz ce
roengzdaeuj haenx hix deng gwn liux bae. Daxgoeng
hat daxbuz: “Gwn mbouj ndaej heiq, couh fat mbouj
ndaej caiz.” Daxgoeng ciengzseiz mbouj youq ranz
youq, daxbuz rox de dwg aenvih mehmbwk ndeu,
hoeng, daxbuz mbouj caeuq daxgoeng doxndaq
doxmoeb,
fuengzcug, daxbuz gaenq naignuek lo.

Daegdaih  mbouj itdingh lumj bouxboh,
beixnangz daih eiq leix wnggai lumj bouxmeh.
Daxgoeng miz sam daegnuengx, daegdaih caeuq de
doxlumj, maez guhdoj, gonglaeng gai mehyah caeuq
song dahlwg swhgeij daengz dieg mbouj doxdoengz
bae, vuenh ndaej sam liengx ngaenzhau ma, mbouj
geijlai nanz couh doj liux seuqsat,
duixdwd hojndoq. Daegngeih caeuq daegsam dwg
lwg songseng. Daegngeih vunz lij suenq lauxsaed, de
deng gaemh bae dang bing, gvaq haujlai bi le, miz
boux vunz buet namz roemx baek mbanjnden ndeu,
daiq ma aen siusik naeuz daegngeih gaenq dai youq
Fuzgen, mbouj caen gyaj.
Daegsam maez deihleix, baenzngoenz dawz aen
lozging bin bo damq meglungz, nyengh senj aen
mohcoj daengz gij dieg de nyinhnaeuz dwg diegbauj
haenx bae le, mbouj miz ciudaeuz gijmaz, gag haed
hoz dai bae. Doengh gij saeh nyapnyuk ndaw ranz
neix, cungj dwg daxbuz daeuj sousib.

Daxbuz caeuq daxgoeng gonqlaeng seng miz
roek boux lwg, sam lwgsai sam Iwgmbwk. Youq
ndaw ndwenlab, boux lwg daih’ it baenzbingh,
daxbuz soemh fwn bae gwnz bo ra daxgoeng. Seizde,
ndaw cin cingq gaemh bouxdoj, daxgoengq caeuq
gyoengq baengzyoux de ndoj youq ndaw gamj
dojcienz. Aen gamj neix mbouj hung, dan cang ndaej
daiz vunz ndeu, daxbuz cijndei youq bakgamj caj
daxgoeng, daxgoeng doj le buenz dem buenz, cungj
mbouj geiq ndaej ok gamj. Doeklaeng, daeglwg daih
gyoengqde lij dwg dai bae. Bihaenx, daxbuz ngamq
miz ngeihcib haj bi. Miz yaep seiz, de siengj riengz
lwg bae suenq lo. Boux daxbuz damuek ndaw
fuengzcug ndeu, lumh haeuj ndaw rug daxbuz daeuj,
caeuq daxbuz gangj: “Gou seng gouj boux lwg,
ngamq lix roek boux. Gaeugva baenzneix raez,
mbouj dwg moix gwnzhoh cungj hai va, hix mbouj
dwg dujduj va cungj rox giet aen. De bae couh hawj
de bae, raeuz couh youq gizneix caj doengh boux
yaek ma haenx.” Daxbuz dingq vah daxbuz damuek,
mbouj bae ra dai lo. Hoeng, de lumz mbouj ndaej
ngoenzhaenx ndwn youq makgamj caj daxgoeng,
naed fwn lumj gaiq rin iq dub gwnz gyaep de yiengj
gij sing haenx.

Daxgoeng lij mbouj gaij gij singq euqgeuz de,
de cungj dwg luenh siengj luenh ngeix, siengj hawj
bwn hai. Miz ngoenz ndeu, de angqfaengfaeng
daugqma caeuq daxbuz gangj: “Gwnz cin miz vunz
soengq lwgnyez hawj vunz ciengx, miz dah lwgnding
ndeu maj ndaej dwggyaez dangqmaz, raeuz bae umj
de ma ranz ba!” Seizde caeg Yizbwnj gaenq hoenx
haeuj Nanzningz, vunz ndaw singz cijndaej hwnj
gwnz bya bae ndoj. Miz mbangj ranz miz lwgnyez lai,
daiq bae ndoj mbouj ndaej lo, cijndaej daiq daeuj
gwnzhaw aen cin iq, ra ranzndei soengq hawj ciengx.
Seizhaenx, bouxlwg daihseiq gyoengqde ngamq
ndaej seiq ndwen, hix dwg dahlwg, gwnzndang
nyaeuqnyaq aeujat, gwn gijmaz cungj rueg, mbouj
rueg couh okdungx, lij mbouj rox ciengx baenz
mbouj baenz vunz. Dah lwgnding gwnz cin haenx,
daxbuz doeklaeng heuh doiq gvanbaz fuengzcug
ndeu aeu ma ciengx, doiq gvanbaz neix gietvaen lai
bi gvaq lij caengz miz lwg. Gyoengqde hawj dah
Iwgnding an coh heuhguh Dahlw.

Aiq dwg Dahlw caeuq ranzvunz neix miz yienz,
song gvanbaz souciengx de le, mbouj geijlai nanz
couh seng baenz song dah lwg lo.

aenvih dan nyaengq guh saeh ndaw

ciuvhvunz de

rox dwg roxnaeuz

